europé&eschen Integratiounsprozess, wéi et
hinnen oft bewosst ass. Den Har Fayot huet
elo nach un eng Partie Prerogativen, déi
d’national Parlamenter hunn, erénnert.

Ech wéll némme just soen, datt mir déi sinn,
déi Traitéé ratifizéieren. Mir sinn déi, déi
d’Erweiderunge ratifizéieren. Mir sinn déi,
déi kénnen an engem fréie Stadium Texter
analyséieren.

Ech wollt och do... Déi Regierung hei, déi
ass elo eriwwer, grad wéi och déi Regierung
virdrun an och déi Regierung virun dar. Déi
hunn et allen dréi versaumt, fir eis endlech
eppes ze ginn, wat mer scho laang rekla-
méiert hunn, n@mlech eng Note explicative
bei all Text, deen d’Chamber pour avis
soumettéiert kritt.

Déi Note explicative brauch keng Literatur
ze sinn. Et geet duer mat enger hallwer Sait,
wou mer engersaits den Enjeu européen an
op dar anerer Sait den Intérét national
mentionnéiert kréien. Da wésse mer
schonn, wéi mer eis mussen orientéieren, fir
an der Analys vun deenen Texter weider-
zekommen.

Dat si bestémmt keng 50 Dokumenter, déi
d'Joer wichteg sinn, m& vlaicht eng hallef
Dosen, déi awer fir Létzebuerg eng enorm
Importenz hunn. Dat géif eis wesentlech
d’Aarbecht erliichteren, wa mer dat direkt
am Ufank, wou mer d'Texter fir d'éischt
gesinn, vun der Regierung matgedeelt
kriten.

Dat dierft jo och net esou schwéier sinn.
Well am Virfeld vum Dépbt vun enger
Proposition de texte vu Bréissel ginn et Dis-
kussiounen an Aarbechtsgruppe respektiv
am COREPER. D'Regierung kritt jo och
Noten, dann dierft et och net schwéier sinn,
datt d’Chamber deeselwechte Wéssens-
stand kritt. An ech mengen, et wier och gutt,
esou wéi haut och d’Milieux professionnels
sech interesséiere fir déi do Saachen, datt
d’Chambres professionnelles am Fong, déi
dann och fir Avis gefrot gi bei engem Do-
kument, um selwechte We&ssensstand
wieren.

Ech wollt och dat begréissen, wat an déser
Legislaturperiod un Aarbechte gemaach
ginn ass a puncto Aviséiere vun euro-
péeschen Texter. An ech wollt och do dem
Rapporteur an och dem President vun der
Commission des Affaires étrangéres, dem
Ben Fayot, wierklech - dat soll keen eidelt
Kompliment sinn; ech hatt net gér, datt en et
esou géif opfaassen - Merci soen am Numm
vun alle Kolleege fir déi Aarbecht, déi en do
gemaach huet. Wa mer haut nach net esou
wait sinn, wéi mer eis dat alleguerte ge-
wénscht haten, ass et doudsécher net seng
Schold.

Plusieurs voix .- Tres bien!
M. le Président.-

Goerens. Mir
stémmung...

Merci, Har
kommen elo zur Of-

(Interruption)

Den honorabelen Har Henckes, wann ech
gelift.

M. Jacques-Yves Henckes
(ADR).- Har President, ech wollt just soen,
datt d’ADR natierlech mat dar Propositioun
hei d’accord ass, mé datt mer awer och
wéllen drop hiweisen, datt verschidden
Ausféierunge vun deem Gesetz awer
missten och an onser Verfassung stoen:
d’Relatioune vis-a-vis vun der Chamber a
vun der Regierung. Dofir hu mer eng Propo-
sition de loi an deem Sénn déposéiert.

Mir sinn och der Meenung, datt et wichteg
ass, datt déi Relatiounen, wa verschidden
Traitéé geannert ginn, wann Elargisse-
menter virgesi ginn, datt een och do Méig-
lechkeete virgesait, fir den Dialog mat der
Populatioun ze schafen. Dofir si mer also
mat deem Text hei d’accord, m& mir maa-
chen awer verschidde Reserven, datt dat
heiten ons net wait genuch geet, well een
heiansdo gesait, datt dat eent oder dat
anert net esou klappt. An dofir hatte mer
gare méi verfassungsrechtlech Rechter,
notamment fir d’Oppositioun, also fir eng
Fraktioun.

M. le Président.-
Henckes.

Merci, Har

Mir kommen dann zur Ofstémmung.

Vote sur la proposition de modification
du Réglement

Vote par procuration.
Huet et geklappt, Har Etgen?
(Interruption)

Neen, et feelen nach zwee Voten. Elo nach
een.

Den Text ass ugeholl mat 59 Jo-Stémmen.

Résultat définitif apres redressement: la
proposition de modification du Reglement
5979 est adoptée a Il'unanimité des 58
votants.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Fabienne Gaul, MM. Marcel Glesener,
Norbert Haupert, Mme Francoise Hetto-
Gaasch, MM. Ali Kaes, Paul-Henri Meyers,
Laurent Mosar, Marcel Oberweis, Gilles
Roth, Marcel Sauber, Jean-Paul Schaaf,
Marco Schank, Marc Spautz, Mme Martine
Stein-Mergen, MM. Fred Sunnen, Lucien
Thiel, Lucien Weiler, Raymond Weydert et
Michel Wolter;

MM. Marc Angel, Alex Bodry, John
Castegnaro, Mme Claudia Dall’Agnol, M.
Fernand Diederich, Mme Lydie Err, MM. Ben
Fayot, Jean-Pierre Klein, Mme Lydia
Mutsch, MM. Roger Negri, Jos Scheuer,
Romain Schneider, Roland Schreiner et
Mme Vera Spautz,

MM. Eugene Berger, Xavier Bettel, Mme
Anne Brasseur, M. Fernand Etgen, Mme
Colette Flesch, MM. Charles Goerens, Paul
Helminger (par M. Xavier Bettel), Alexandre
Krieps (par M. Carlo Wagner), Claude
Meisch (par Mme Anne Brasseur) et Carlo
Wagner;

MM. Claude Adam (par Mme Viviane
Loschetter), Félix Braz (par M. Henri Kox),
Camille Gira, Jean Huss (par M. Camille
Gira), Henri Kox et Mme Viviane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen (par M. Gast Gibéryen).

Dir Dammen an Dir Haren, mir hunn als
nachste Punkt op eisem Ordre du jour de
Projet de loi 5953 iwwer eng Kléranlag an
de Muselsgemengen. Dee Projet dauert
wahrscheinlech ongeféier eppes weider wéi
eng hallef Stonn. An duerno kénnt de Projet
vun der Fusioun vun de Gemenge Clierf,
Heischent a Munzen. Also, eppes weider
weéi eng hallef Stonn. De Rapporteur huet
elo d'Wuert, den honorabelen Har Sunnen.

5. 5953 - Projet de loi auto-
risant le Gouvernement a par-
ticiper au financement des
travaux nécessaires a I’éva-
cuation et a I’épuration des
eaux usées générées par les
communes de la Moselle
supérieure

Rapport de la Commission des Affaires
intérieures et de I’Aménagement du
Territoire

M. Fred Sunnen (CSV), rapporteur.-
Merci, Har President. Léif Kolleeginnen a
Kolleegen, haalt lech gutt un, elo kénnt
meng zweetlescht Ried hei an désem héijen
Haus. Och wann ech jo bekanntlech am
allerdéifste Suden doheem sinn, esou lait
mir dése Projet vun der Klaranlag op der
Musel awer um Héerz. An dat, well ech
familiar Wuerzelen an deem Eck vum Land-
chen hunn.

Komme mer elo zum Text, iwwert dee mer
geschweé waerten ofstémmen.

De Projet, deen et der Regierung erlaabt,
sech un der Finanzéierung vun den Aar-
bechte un enger Klaranlag op der
Uewermusel ze bedeelegen, ass de 7.
November 2008 vum Innenminister hei an
der Chamber déposéiert ginn.

Den 3. Februar 2009 huet de Statsrot sain
Avis dozou ofginn. An désem Avis - dorop
waert ech nach spéiderhin zréckkommen -
huet déi héich Kierperschaft eng ganz Rei
vu Kritike formuléiert.

An der Réunioun vum 19. Februar 2009 sinn
ech vun der Intérieurskommissioun zum
Rapporteur vun désem Projet ernannt ginn.
De Minister huet eis an der Sétzung och de
Projet en détail virgestallt, a mir hunn den
Avis vum Statsrot analyséiert. No déser
Réunioun an no Vue vun de Kritike vum
Statsrot, huet d’'Regierung den Text
amendéiert, andeems de ganze Projet
reformuléiert a reorganiséiert gouf. Dés
Kéier war den Text och vun Tableauen a
Plang begleet.

De 5. Mee 2009 - ech ka mech nach un
deem Dag erénneren, wéi wann et virgéscht
gewiescht war - huet de Statsrot du sain
Avis complémentaire zum amendéierten
Text ofginn. Net méi spéit wéi de 6. Mee
2009 huet d’Intérieurskommissioun désen
Avis analyséiert an de virleiende Rapport
ugeholl.

Har President, Dir Dammen an Dir Héaren,
erlaabt mer, datt ech elo op de Contenu vun

désem Gesetzesprojet iwwerginn. Wéi scho
gesot, erlaabt désen Text et der Létze-
buerger Regierung, sech um Finanzement
vun den Aarbechte fir d’Klarung vum Of-
waasser vun den Dierfer un der Uewer-
musel ze bedeelegen. D’'Dépense geet aus
dem Waasserwirtschaftsfong.

De Projet gesait vir, d'Ofwaasser aus de Ge-
menge Schengen, Wellesteen a Réimech ze
sammelen a se énnert der Musel duerch
Richtung Industriezon Perl-Besch an
Daitschland ze leeden, wou dann eng
gemeinsam Kléranlag gebaut gétt mat der
Bedeelegung vun der Gemeng Perl. Dés
Klaranlag ass noutwendeg, fir enger euro-
péescher Reglementatioun nozekommen,
déi den Agglomeratioune mat méi wéi 2.000
Awunnerglaichwaerter op d’mannst e biolo-
geschen Traitement vum Ofwaasser oper-
leet. Am Moment gétt nach alles méi oder
manner direkt an onbehandelt an engem
Egouts-System an d’Musel geleet.

Har President, |éif Fréndinnen a Frénn,
erlaabt mir, datt ech kuerz de Kontext
émraissen, an deem dés Anlag entsteet.
Ech wéert lech elo op déser Plaz kee Virtrag
iwwert de Floss Musel halen. Ech denken,
Dir kennt all déi wichteg Facteuren. Ech wéll
éischter op d'Situatioun vun der Epuratioun
vum Waasser hei am Land, a méi speziell
op der Musel agoen.

(M. Laurent Mosar prend la Présidence)

Zu Létzebuerg sinn 90% vun den Haus-
halter un eng o6ffentlech biologesch Klar-
anlag ugeschloss, vun deenen et der am
ganzen 111 op eisem Territoire gétt. Vun
deenen aneren 10% si 5% un eng me-
chanesch Kléranlag ugeschloss, a 5% vun
eiser Bevolkerung huet guer keng Klar-
anlag, an dat haaptsachlech an der Musel-
géigend.

Fir datt de Grand-Duché d’Objektiver vun
der européescher Waasserkaderdirektiv,
déi mir jo eréischt am Dezember 2008 an
nationaalt Recht émgesat hunn, erreeche
kann, musse mir eis am Domé&n vun der
Waasserwirtschaft weider fir de Bau res-
pektiv d’Moderniséierung vu Kl&ranlagen
asetzen.

D'Ofwaasser - wéi scho gesot - leeft
ongekldert an d’Musel. Et kénnt engersaits
vun den Haushalter an anererséits vun de
kommerziellen an touristeschen Aktivitéiten
a selbstverstandlech och aus dem Waibau.
Fréier sinn d’Ofwasser duerch de Pouvoir
auto-épurateur, also d'Selbstreinegungs-
kraaft vun der Musel, méi oder manner gutt
verquésst ginn.

Am Moment ass et awer esou, datt duerch
d’Efforten, déi a Frankrdich an an Daitsch-
land gemaach goufen, an de leschte Joren
et zu enger besserer Waasserqualitéit vun
der Musel komm ass. Heiduerch huet de
Fait, datt mir ongekldert Ofwaasser an
d’Musel kéieren, natierlech en direkten
negativen Impakt op d’'Waasserqualitéit.

Heiwéinst a wéinst der Direktiv 91/271, déi -
wéi scho gesot - virschreift, datt Agglome-
ratioune mat méi wéi 2.000 Awunner-
gléichwéerter op d’'mannst e biologeschen
Traitement vum Ofwaasser virgesinn, ass de
Bau vun déser Klaranlag néideg. En vue
vun déser Situatioun hunn déi Verantwort-
lech vun de Létzebuerger Gemenge
Réimech, Wellesteen a Schengen déi
daitsch Gemeng Perl an den Entsorgungs-
verband Saar kontaktéiert, fir zesummen
d’Dépollutioun vun der Uewermusel unze-
goen. Well vun Ufank u gewosst war, datt et
schwiereg war, op der L&tzebuerger Sait e
Site ze fannen, gouf d’Décisioun geholl, déi
zukunfteg international Kléaranlag op der
daitscher Sait an der Industriezon Perl-
Besch ze bauen.

Har President, Kolleeginnen a Kolleegen,
ech ginn lech elo e kuerzen Apercu tech-
niqgue vum Projet, verweisen awer fir
d’Detailer op mai schréftleche Rapport, den
Exposé des motifs an och op den Dossier
vun den Amendementer. Do ass alles ganz
genau explizéiert.

Den Evacuatiounsréseau ass op der Létze-
buerger Sait fir d'Dierfer Schengen, Rémer-
schen, Wéntreng, Schwéidsbengen, Bech-
Maacher, Wellesteen an d’Stad Réimech.
Op der daitscher Sait ginn Nennig, Besch,
Perl, Oberperl a Sehndorf un d’Anlag uge-
schloss.

D’Klaranlag huet eng Capacitéit vun 23.000
Awunnergléichwaerter. Dovunner sinn der
15.610 fir d’Létzebuerger Gemenge reser-
véiert. Dés Capacitéit ass esou festgeluecht
ginn, datt och der zukUnfteger Entwécklung
vun der Populatioun an den ekonomeschen
Aktivitéite Rechnung gedroen ass. Vum
techneschen Aspekt hier gesinn, gesait de
Projet vir, d’'Ofwaasser vun deene verschid-
dene Lokalitéiten ze sammelen a se énnert
der Musel erduerch op Perl-Besch an
d’Klaranlag ze leeden.

Well déi ganz bestehend Kanalisatiounen
der vum Type mixte sinn, dat heescht, sou-
wuel Ofwaasser wéi och Reewaasser véhi-
culéieren, musse se mat Opfangbecken
équipéiert ginn. Heifir ginn op der Létze-
buerger Sait zwielef Iwwerlafbecken téscht
Schengen a Réimech gebaut.

D’Evacuatioun vum Waasser gétt op enger
Langt vun eelef Kilometer vun der fran-
séischer Grenz bis op Réimech duerch e
Pompelsystem garantéiert. Fénnef Pompel-
statioune si virgesinn: jeeweils eng zu
Schengen, Rémerschen, Wéntreng, Bech-
Maacher a Réimech. Duerno gétt d’Of-
waasser iwwer eng Sechs-Pompel-Statioun
op der Héicht vu Schwéidsbengen, méi
genee beim Camping vu Schwéidsbengen,
duerch e Kanalsystem énnert dem Musel-
bett erduerch a Richtung Klaranlag ge-
schéckt.

Har President, Dir Dammen an Dir Haren, no
désem dach méi ustrengenden an dré-
chenen, techneschen Deel, kommen ech
elo zu deem, wat eis am meeschten inte-
resséiert, dem finanziellen Impakt vun dar
ganzer Geschicht hei.

Insgesamt kascht d’'Mise en place vun der
Klaranlag de Létzebuerger Stat 43.250.000
Euro. Dése Montant bleift an der Enveloppe
budgétaire, esou wéi et an der Program-
mation  pluriannuelle  vum  Waasser-
wirtschaftsfong virgesi war. Et muss een
allerdéngs soen, datt d’Estimatioune vun de
Phasen 2 an 3 selbstverstandlech nach net
esou prezis si wéi fir déi éischt Phas. Dés
enorm Ausgabe ginn a si schonn an enger
éischter Etapp vun de concernéierte
Gemenge virfinanzéiert ginn, déi dann awer
aus dem Waasserwirtschaftsfong rembour-
séiert ginn.

Har President, Iéif Kolleeginnen a Kollee-
gen, erlaabt mer, datt ech zum Schluss
nach kuerz op d’Aarbecht vum Statsrot an
der Chamberskommissioun aginn. De Stats-
rot huet a sengem éischten Avis eng Rei
Froen opgeworf, op déi ech elo net weider
agoe well. Et sief awer gesot, datt déi héich
Kierperschaft sech fir d’Opspléckung vum
Projet an e puer Phasen ausgeschwat hat fir
dat, wat de finanziellen Engagement vum
Stat ugeet.

Ausserdeem huet de Statsrot bedauert, datt
am Projet keng detailléiert Pl&ang ze fanne
waren. An der Chamberskommissioun hu
mir laang a kritesch iwwert den Dossier dis-
kutéiert, an d’Regierung huet doropshin en
amendéierten Text bei de Statsrot ge-
schéckt, an deem si villen Observatioune
Rechnung gedroen huet, notamment dat,
wat mat der Opspléckung ze doen huet. De
Statsrot war am Groussen a Ganze mat den
Annerungen zefridden an huet sain Accord
zum Text ginn.

Har President, ech denken, datt och Dir mat
alle Kolleeginnen a Kolleegen heibannen no
mengem Exposé d'Noutwendegkeet vun
déser Klaranlag erkannt hutt. Duerfir bieden
ech lech, der Regierung frai Hand ze ginn
an d’Erlaabnis ze ginn, hiren Deel vun der
Finanzéierung vun der Kléranlag un der
Musel ze garantéieren.

Ech soen lech Merci fir d’Nolauschteren a
ginn och heimat den Accord vun der CSV-
Fraktioun.

Plusieurs voix.- Tres bien!

M. le Président.- Ech soen dem Har
Rapporteur Sunnen Merci. Als éischte
Riedner ass den Har Carlo Wagner age-
droen. Har Wagner, Dir hutt d’Wuert.

Discussion générale

M. Carlo Wagner (DP).- Har Presi-
dent, Dir Dammen an Dir Haren, ech wéll fir
d’Alleréischt dem Rapporteur, dem hono-
rabelen Har Sunnen, félicitéiere fir sain
exzellente schréftlechen a méndleche
Rapport. En huet dat mat deem - wat ech
géif nennen - fir hien Ubleche Brio ge-
maach, an et huet ee richteg erausge-
spuert, dass e mat Stolz zénter kuerzem
neie Miseler ass. Wéllkomm op der Musel,
Har Rapporteur!

(Interruptions)

Den Har Rapporteur war esou prezis, dass
ech wéll verzichten, hei op weider Detailer
anzegoen, an och weéll Répetitiounen
évitéieren, well mer hei haut de Métteg

énner Zaitdrock sinn, well awer och op dar
anerer Séit, muss ech soen, ganz vill Frénn
douewen aus dem Norde mat Ongedold op
hire Projet de loi waarden.

Ech wéll just awer dorun erénneren, dass
mat deem heite Projet, wou mir als Demo-
kratesch Partei terribel begréissen, mir awer
och bedaueren, dass en esou spéit komm
ass an dass heimadder awer héchstens
oder kaum een Dréttel vun der Musel
sanéiert ass. lwwert zwee Dréttel vun der
Musel kennen nach keng Klaranlagen. Dat
ass déi ganz énnescht Musel. Mir an der
Demokratescher Partei hoffen also, dass
endlech och dee Projet géif sprochréif ginn,
an dass dee kéint an der nachster Legis-
laturperiod esou schnell wéi méiglech
duerch d’Chamber goen.

Dat gesot, wéllt selbstverstandlech d’Demo-
kratesch Partei hiren Accord zu désem
ganz flotte Projet ginn.

Merci.
Une voix.- Trés bien!

M. le Président.- Ech soen dem Har
Carlo Wagner Merci. Als nachste Riedner
ass den Har Jos Scheuer agedroen. Har
Scheuer, Dir hutt d’'Wuert.

(Brouhaha et interruptions)

M. Jos Scheuer (LSAP).- Har Pre-
sident, Dir Dammen an Dir Haren, dann ass
et elo esou wait. Den Har Sunnen, den neie
Miseler, kann net méi esou féschen, wéi en
dat fréier gemaach huet am léifsten, wéi en
am meeschte Fésch gefaangen huet, an do
wou en am meeschte Fésch gefaangen
huet, ndmlech am dréiwe Waasser.

(Brouhaha général)
Wann een namlech Fésch fanke wéllt, da
geet ee sech dohinner setzen, wou

d'Waasser am dréifsten ass, an dat ass do,
wou d’Egouten erakommen.

Har Sunnen, Dir wésst dat. Dat ass elo
eriwwer a fénnef Joer, op d’'mannst op der
Uewermusel. Da musst Der lech technesch
e bésse verbesseren. Da fankt Der vidicht
uewen nach e Fésch.

Op jidde Fall ass elo...

M. Carlo Wagner (DP).- Da wésse
mer, firwat dass Dir geplénnert sidd!

M. Jos Scheuer (LSAP).- Op jidde
Fall gétt elo d’Uewermusel sanéiert. Et bleift
awer de Problem vun dem Rescht vun der
Musel. Zwee Dréttel sinn nach net sanéiert
heimadder.

Ech froen dann och den Héar Minister, wéi
et ass mat de Klaranlagen op der Enner-
musel, virun allem am Beraich vu Waasser-
bélleg, Gréiwemaacher. Déi Klaranlag soll
jo kommen an de Mé&erterter Hafen um Terri-
toire vun der Gréiwemaacher Gemeng op
eng Plaz, wou een net esou glécklech
ass doriwwer, ndmlech an eng Zone écono-
mique.

Et muss een, fir d'Wourecht ze soen, awer
och feststellen, datt beim Plange vun de
Klaranlagen émmer d’'Wéngerte Prioritéit
hate virun der Sanéierung vun der Musel.
Dat ass esou. Egal wéi d’'Qualitéit vum
Weéngertareal war an ass, eng Klaranlag
konnt net dohinner gebaut ginn. Elo si mer
frou, datt trotz deem Mangel u Plaz, dee
besteet, gebaut soll ginn op der Enner-
musel. Eng Fro: Huele mer och déi daitsch
Sait mat? Et ass eng gutt Saach, datt mer
Accordé fonnt hu mat eisen Noperen.

(Brouhaha général)

Domadder gi mer ganz ville Schwiereg-
keeten op der Létzebuerger Sait, och poli-
tesche Schwieregkeeten, aus de Féiss. Mir
hunn dat faerdeg bruecht fir d’éischt an de
70er Joren zu lechternach, fir en daitsch-
l8tzebuergesche Syndikat ze maachen.
Duerno ass et zu Rousport gemaach ginn.
Duerno ass et zu Mompech gemaach ginn.
Elo maache mer dat och op der Musel.

Vlaicht komme mer derlaanscht, fir et op der
Ennermusel ze maachen.

(Interruption)

Mir hunn d’Karlsruher Accordé benotzt, fir
op eng effikass Aart a Weis a séier kénne
grenziwwerschreidend zesummenze-
schaffen.

Ech wollt dann nach eng Fro stellen am
Zesummenhang mat déser Klaranlag fir den

Haff Réimech. Et ass evident, datt
d’Spétzenzaiten op der Musel an der Be-
laaschtung vun der Klaranlag entstinn,
wann déi héchste wirtschaftlech Aktivitéit op
der Musel ass, an dat ass an deem Moment,
wou d’'Drauwe gelies ginn. Doraus ergi sech
dann och Konsequenze fir d’'Wénzerbe-
triber, déi a bestémmten Zaite jo ganz vill
Waasser notzen. Déi do Klaranlag weist jo
vum Konzept hier, datt derfir gesuergt gétt,
datt eng Virklarung stattfénnt an deene
berihmte Bassins de rétention. Ech ginn
dovun aus, datt dat déiselwecht sinn, déi op
Daitsch RUB heeschen.

D’Fro ass: Wat fir eng Konsequenzen huet
dat fir d’'Wénzerbetriber? Dat ass jo am
Virfeld och vill diskutéiert ginn.

Dir Dammen an Dir Haren, dat hei ass e Pro-
jet, op deen hu mer wahrend Joren an, ech
géif soen, wahrend Jorzéngte gewaart. Dat
ass eng gutt Saach. Dat ass den Ufank, dat
ass wierklech den Ufank fir ee Schwaach-
punkt am Létzebuerger Okosystem ze
behiewen. Et ass schonn e béssen esou,
mir hunn eis misse schummen, am Verhalt-
nis souguer zu de Fransousen an och am
Verhéltnis zu den Daitschen.

Ech wénschen dem Héar Sunnen dann och
Chance, wann en elo probéiert, a méi prop-
perem Waasser e Fésch ze fanken. Ech
hoffen, datt d’Musel dann iwwert déi ganz
Létzebuerger Streck och méi propper gétt.

Har Goerens, wann de President et erlaabt.

M. Charles Goerens (DP).- Ech wollt
froen, ob den Har Steinbrlck sech och
finanziell mat doru bedeelegt.

M. Jos Scheuer (LSAP).- Ech weess
net. Ech weess net, ob et den Har
Steinbruck ass, deen sech bedeelegt. Ech
mengen, et ass deen net. Ech mengen net.

(Hilarité)

Ech mengen net. Ech mengen, et ass
d’Land...

(Interruptions)

Ech mengen, et ass d’'Saarland, wat mat
dora klémmt. D’'Saarland, awer net den Har
Steinbruck.

(Interruptions)

M. le Président .- Ech soen dem Har
Scheuer Merci. Als nachste Riedner ass
den Har Kox agedroen. Har Kox, Dir hutt
d'Wuert.

Une voix.- Ass dat e Sozialist?

M. Henri Kox (DE/ GRENG).- Jo, ech
wollt mech awer och elo de Métteg hei
kuerz halen. Ech kéint jo laang a wait a
breet iwwert déi Klaranlag hei diskutéieren.
Ech wéll awer fir d’éischt dem Rapporteur
villmools Merci soe fir deen exzellente
Rapport, souwuel schréftlech wéi ménd-
lech.

Ech wéll awer zwee, dréi Detailer nach
weiderginn hei zu dar Klaranlag. Et ass vir-
dru gesot ginn, si géif eréischt a fénnef Joer
a Betrib goen. D’Gemengen hunn effektiv
hei schonn e bésse virgeschafft. Et ass net
meéi spéit wéi am Hierscht, wou dés Klar-
anlag schonn a Betrib geet. Duerfir war
d’Urgence aus Gemengesiicht ganz
grouss, well d’Gemengen eng ganz Rei
finanziell Virleeschtunge gemaach hunn.
Net méi wéi siwe Milliounen huet d'Gemeng
Réimech elo méttlerweil fir déi Klaranlag vir-
finanzéiert.

Duerfir sinn ech frou am Numm vun deenen
drai Gemenge Schengen, Wellesteen a
Réimech, dass dést Gesetz elo nach hei an
déser Legislaturperiod ka gestémmt ginn.

Virdrun ass gesot ginn, ob den Har
Steinbriick dann och sech géif bedeelegen.
Dat ass net den Har Steinbrick, ma et ass
den EVS, dat ass den Entsorgungsverein
aus dem Saarland, an dee bedeelegt sech
natierlech un der Kléranlag a raison vun
hirer Part vu 40%. Dat sinn am ganze fénnef
Milliounen.

Duerfir, ech maachen et kuerz, ech soen
lech villmools Merci fir d’Ennerstétzung vun
der Klaranlag. An net méi spéit wéi d’'nachst
Joer kénne mer dann erém drasprangen.

Merci.

M. le Président .- Ech soen dem Har
Kox Merci. Ech hat zwar elo nach hei als
Riedner den Har Robert Mehlen agedroen,
ma vu datt den Har Mehlen net do ass, géif
ech direkt d’'Wuert ginn un den Innen-
minister, den Har Jean-Marie Halsdorf.

(Brouhaha général)

M. Jean-Marie Halsdorf, Ministre
de [lIntérieur et de I'’Aménagement du

Territoire.- Har President, Dir Dammen an
Dir Héaren, nun, well d’Chamber esou
schnell an désem Fall geschafft huet, war et
méiglech, dass de Fred Sunnen haut da
konnt seng zweetlescht Ried hei als
Rapporteur vun désem Projet de loi halen.

(M. Lucien Weiler reprend la Présidence)

Dat ass och an deem Sénn remarquabel,
well hien och derbéi war, wéi d’Grond-
steeleeung zu Pérel war. Hien huet do also
am Fong geholl scho verstanen, dass hien
also sollt dése Projet zu Enn féieren. E
Projet, deen u sech a mengen Aen iergend-
wéi - géif ech soen - e Meilesteen ass hei an
der Ofwaasserpolitik hei zu Létzebuerg.

Iwwerhaapt géif ech mer erlaben, ze soen,
der Ofwaasserpolitik hei zu Létzebuerg
steet d’Zuel néng gutt, well 1999 huet d'Re-
gierung décidéiert am Kader vum Budgets-
gesetz, fir de Gemengen 90% baizeginn,
wa se Klaranlage bauen, well mer wierklech
e grousse Retard haten an deem Berdich
am Kader vun der Europaescher Unioun.

An elo, zéng Joer méi spéit, nees eng Kéier
am Joer 2009, brénge mer et faerdeg,
mengen ech, nach dést Joer, dass d'Musel
definitiv. an de Klaranlagenzaitalter
erakénnt.

Et ass esou, dass dése Projet jo vun 43,25
Milliounen d‘Ennermusel soll da klaren. Vum
Projet vun der Uewermusel, deen de Jos
Scheuer ugeschwat huet, do kann ech him
och matdeelen, dass mer do esou wéit sinn,
dass dés Woch en Dénschdeg e Comité
d’accompagnement war, dass de Projet elo
all intern Instanzen duerchgaangen ass,
dass e mat gréisster Wahrscheinlechkeet
am nachste Regierungsrot muer an aacht
Deeg, also de 15. Mee, waert ugeholl ginn,
an da kann en och an der Chamber dépo-
séiert ginn.

Ech ginn dovun aus, dass en an der
nachster Legislaturperiod, dat war jo dann
am Hierscht, scho ka gestémmt ginn. Sou
dass wierklech am Joer 2009 mer et
faderdeg bruecht hunn, wierklech op der
Musel net némmen no der Kanalisatioun
dann och d’Klaranlagenzaitalter alauden ze
loossen. Dat ass eng Geschicht, déi, ech
fannen, ee soll ervirstrdichen. An dat weist
och, dass d’lddi, fir am Joer 2004 eng
Waasserwirtschaftsverwaltung an d’Liewen
ze ruffen, Friichte bruecht huet.

Ech hunn och nokucke gelooss, wéi et mat
den Investissementer gaangen ass am
Ofwaasserberaich. Ech soen lech, dass an
déser Legislaturperiod, also vun 2004 bis
2009, am Ganzen 218,27 Milliounen Euro
am Ofwaasserberaich iwwer e Fong bezuelt
gi sinn. Dat ass en décke Batz Suen, an et
wéerten der nach vill mussen investéiert
ginn, wa mer eis wéllen en phase brénge
mat der Waasserrahmenrichtlinie, déi jo
virgesait fir 2050, ekologesch a chemesch
propper Gewasser ze kréien.

Just fir ze verglaichen: An dar Period
virdrun, zwéschent 2004 an 1999, do
goufen 117,27 Milliounen investéiert, an an
der Period vun 1994 bis 1999 87,58 Mil-
liounen. Wann ech dat also da kucken, da
stellen ech fest, dass an deenen zéng Joer,
ier mer d’'Verwaltung haten, 204 Milliounen
investéiert goufen. Sait mer d’'Verwaltung
hunn, goufen 218 Milliounen investéiert, wat
kloer beweist, dass mer zu Létzebuerg
amgaange sinn, am Waasserberéich, a
besonnesch am Ofwaasserberéich, an eng
modern Waasserpolitik mat enger biolo-
gescher Klarung, dass mer do wierklech -
wéi géif ech soen? - am 21. Jorhonnert
ukomm sinn.

Mir waerten och an Zukunft musse weider
investéieren. Déi Investissementer sinn och
gutt an déser Zait, well och de Waasser-
beradich bréngt eppes am Fong geholl fir
d’'Relance économique an dése schwie-
regen Zaiten, well meeschtens kénnen och
Létzebuerger lokal Betriber eng Hand mat
upaken, wann investéiert gétt am Of-
waasserberaich. Dat hunn ech an de
leschten Deeg op e puer Plazen hei am
Land erlieft, wou Kl&aranlagen ageweit si gi
respektiv RUBen ageweit gi sinn an esou
weider. Dat heescht, am Ofwaasserberaich
gétt vill Geld vun de Gemengepappen an -
mammen investéiert, wat ee soll ervir-
stréichen a wat och da sécherlech dozou
féiere waert, dass den Effet crise sech am
Fong geholl da manner bemierkbar mécht.

Ech hu gesot, dass mer nach vill Sue
mussen an den n&chste Joren investéieren -
iwwer 500 Milliounen Euro. Déi kénnen net
eleng mat budgetare Méttele bruecht ginn.
Do waert och musse gekuckt ginn, am Fong
geholl aner Modellen, ausldannesch Mo-
dellen zu Létzebuerg émzesetzen. Do
stellen ech mer vir, dass an deenen néchste
Joren och Gelder musse fléissen, an der
Zesummenaarbecht, géif ech soen, mat der
BEI, fir an désem Beraich hei ze finan-
zéieren.

Dat gesot, géif ech mer wénschen, dass
och an den ndchste Jore weider massiv vun
de Gemengen investéiert gétt. D’'Gemenge
behale laut neiem Waassergesetz nach
émmer de Lead, a besonnesch d’Gemen-
gesyndikater. Déi meescht vun hinnen, déi
grouss - SIDEN zum Beispill, oder SIDERO -,
déi gétt et elo sait 15 Joer, an ech wéll dovu
profitéieren, all deene Leit, déi am Waasser-
berdich eng Hand mat upaken, Merci ze
soe fir den Asaz am Interessi vu proppere
Gewasser hei zu Létzebuerg.

Merci fir Ar Opmierksamkeet.
Plusieurs voix - Tres bien!

M. le Président.- Merci, Har Minister.
Dir Dammen an Dir Haren, mir sttmmen elo
iwwert dése Projet of.

Vote sur ’ensemble du projet de loi et
dispense du second vote constitutionnel

Vote par procuration. De Vote ass of-
geschloss.

De Projet de loi 5953 ass eestémmeg mat
59 Jo-Stémmen ugeholl.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Fabienne Gaul, MM. Marcel Glesener,
Norbert Haupert, Mme Francoise Hetto-
Gaasch, MM. Ali Kaes, Paul-Henri Meyers,
Laurent Mosar, Marcel Oberweis, Gilles
Roth, Marcel Sauber, Jean-Paul Schaaf,
Marco Schank, Marc Spautz, Mme Martine
Stein-Mergen, MM. Fred Sunnen, Lucien
Thiel, Lucien Weiler, Raymond Weydert et
Michel Wolter,

MM. Marc Angel, Alex Bodry (par M. Roger
Negri), John Castegnaro, Mme Claudia
Dall’Agnol, M. Fernand Diederich, Mme
Lydie Err, MM. Ben Fayot, Jean-Pierre Klein,
Mme Lydia Mutsch, MM. Roger Negri, Jos
Scheuer, Romain Schneider, Roland
Schreiner et Mme Vera Spautz;

MM. Eugene Berger, Xavier Bettel, Mme
Anne Brasseur, M. Fernand Etgen, Mme Co-
lette Flesch, MM. Charles Goerens, Paul
Helminger, Alexandre Krieps (par M. Carlo
Wagner), Claude Meisch (par M. Xavier
Bettel) et Carlo Wagner;

MM. Claude Adam (par Mme Viviane
Loschetter), Frangois Bausch, Félix Braz
(par M. Henri Kox), Camille Gira, Jean Huss
(par M. Francois Bausch), Henri Kox et
Mme Viviane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen (par M. Jacques-Yves Henckes).

Gétt d’'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Dir Dammen an Dir Haren, den nachste
Punkt op eisem Ordre du jour ass de Projet
de loi iwwert d’Fusioun vun de Gemenge
Clierf, Heischent a Munzen.

Plusieurs voix.- Hengescht!

M. le Président - Clierf, Hengescht a
Munzen. Den honorabelen Har Marco
Schank ass hei de Rapporteur an huet elo
d’'Wuert.

Neen, Heischent huele mer do net mat
derbai.

6. 5994 - Projet de loi portant
fusion des communes de
Clervaux, de Heinerscheid et
de Munshausen

Rapport de la Commission des Affaires
intérieures et de I’Aménagement du
Territoire

M. Marco Schank (CSV), rappor-
teur.- Har President, Dir Dammen an Dir
Haren, dee Projet de loi, dee mer haut vir-
leien hunn hei an der Chamber, ass dee vun
der Fusioun vun dréai landleche Gemengen
aus dem héijen Norden, notamment Clierf,
Hengescht a Munzen. Déi Zesummeleeung
vun deenen drai Gemenge geschitt och am
Kontext vum Artikel 2 vun der Verfassung
respektiv.vum Artikel 2 vum Gemenge-
gesetz a féiert dann zur Schafung vun
enger neier Gemeng, enger Gemeng, déi
waert den Numm Clierf droen, an enger
Gemeng, déi waert iwwer 4.000 Awunner
hunn. Op den Dag prezis haut hunn déi drai
Gemenge 4.229 Awunnerinnen an Awunner.

An désem Sénn huet den Innenminister dee
virleienden Text och de 17. Februar 2009 an
der Chamber déposéiert. De Statsrot huet
séin Avis den 21. Abréll dést Joer ginn, an
en Dag méi spéit an eiser Kommissiouns-



